
చనుదెంచి మత్పదాబ్జంబులు విరుల

కనకపద్మసహస్రకమున నర్చించి

చనుచుండు మనఁగ నా జనపాలమౌళి

కరములు మోడ్చి యో కమలాసహాయ!

వరద! భక్తజనైకవత్సల! నీదు

చరణాంబుజార్చన సతతంబు సల్పు

పరమభాగ్యము గల్గఁ బ్రాకృతసుఖము

గోరునే యమృతంబు గ్రోలఁగల్గియును

నీరు ద్రావగ నెంచునే యెవ్వఁడైన

నై న దేవర విట్టు లానతిచ్చినను 1060

పూని యట్లన సేయఁబోలు నిక్కంబు

నా విన్నపంబు కన్యామాసమునను

భావితోత్సవము నే పని బూని సల్ప

నభిలషించెద నట్ల నంగీకరించు

మభిమతభవదాజ్ఞ నంత యయ్యెడిని

భక్తప్రతిజ్ఞానుపాలనుండ వని

యుక్త మౌగాదన కొగిఁ దెల్పుకొంటి

అనవధికరుణ ని ట్లనుమతించుటయు

జనపతి వైఖానసముని రావించి 
1070

